
 german.de-maqalat@afghan  ښت تاسو همکارۍ ته رابولي.  په دغه پته له موږ سره اړیکه ټینگه کړئنافغان جرمن آنلاین په در

 : دلیکنې د لیکنیزې بڼې پازوالي د لیکوال په غاړه ده ، هیله من یو خپله لیکنه له رالیږلو مخکې په ځیر و لولـئیادونه

 د خوځنده تصویرونو ښکلی هار 

 

 
 

 
 .د نامراد ځوانیمرګ شاعر و لیکوال طالب منګل اروا دې ښاد وي

 .څښتن دې ښه ورسره وکړي
 .نومېد، راته ویې ویل: که یو یادښت ورته پرې وکاږم»د ګلونو الوداع« عجیب لوړ شعر یې لیکلی و، چې 

شعر مې خوښ شو، په تېره د دغه ښه شاعر د انځورپنځونې کمال راته لوړ وبرېښېد. لنډ یادښت مې ورولېږه،  
 .کولېورته خوښ و. ارواښاد منګل ادبیاتو ته جدي ارزښت ورکړی و، هغه له ادبیاتو سره مسخرې او ټوکې نه

 : د هغه د یاد په پار د ارواښاد پر لوړ شعر دغه لنډ یادښت دلته خپروم

 د خوځنده تصویرونو ښکلی هار 
 

د پس موډېرنې شاعرۍ یوه ځانګړنه د وییونو په مرسته د خوځنده تصویرونو د پنځولو هنر دی. په داسې شعر کې  
د شاعر ذهن د یوې ګرځنده کامرې کار ورکوي، چې د لوستونکي/ مخاطب سترګې و ذهن په ځان پسې راکاږي. دا  

غوندې یو شمېر خیالي انځورونه یو په بل پسې داسې یو بهیر  Animation کټ مټ لکه د خوځندښوونې یا انیمیشن
د هغوی ذهني   او  انځورجوړونه کې سېمبولونه  داسې شاعرانه  په  پنځوي.  ننداره یې ښکلاییز خوند  جوړوي چې 
عجیبه  یوه  ګډون  د  څیزونو  عیني  و  ذهني  د  او  کیږي  لیدوړ  توګه  په  ټولګو  تصویري  د  )موقعیتونه(  چاپېریالونه 

  .ي د اېستیتیک ذهن مخې ته ږديمیناتور
په روستیو ورځو کې ښاغلي طالب منګل خپل یو لوړ شعر راولېږه، چې د خوځندې انځورجوړونې یوه ښکلې ټولګه  

 ده. ما ورته لوړ شعر نوم ورکړ. د لوړ شعر نوم به یوڅه نااشنا بریښي. خو ولې دغه نوم راته غوره وبرېښېد؟ 
لوړ شعر خپور کړ،   «The Waste Landکله چې د انګریزۍ ژبې نوموتي شاعر تي.اس ایلیوت د » شنډه زمکه  

یا نوی ]موډېرنیست[ لوړ ازاد شعر   Free Verse Modernist Long Poem نو دغه شعر روسته کره کتونیکو
ونوماوه. ښایي پارسي ژبې ته به همدا اصطلاح د »شعر بلند« په مانا راغلی وي. دا د اوږدوالي له نظره تر عادي 
شعرونو اوږده شعرونه وي، خو نه په حماسي منظومو کې راځي او نه هم بشپړ داستاني رغښت لري، چې منظوم 

وړاندې چې د ښاغلي منګل پر شعر بحث وکړم د ایلیوت د »شنډه زمکه« د پیل د یوې داستان یې وګڼلای شو. تردې  
 :برخې ازاده ژباړه به راوړم

 
 اپرېل

 رحمه میاشت ده ډېره بې
 له مړې زمکې نه 

 ګلونه راباسي
 د یاد او هیلو تارونه سره ګډوي

 وچې ریښې
 د پسرلي په باران راپاروي 

 ژمي موږ تاوده ساتلو 
 زمکه یې په هېروونکې واورو پوښلې وه

 او
 یو کوشنی ژوند یې 

 په وچو دانو روان کړی و 
 اوړي موږ ناڅاپه ګیر کړو 

 او
 د باران له څاڅکو سره 

 ودرېدو
 ...د ستنو تر سیوري لاندې

 
کې مات دي او  زموږ د ګران طالب منګل شعر د خپلو ټاکلیو اتلانو یوه روایي لیکه پرمخ بیایي، خو زمان و مکان په 

نه له دې نظر پس داستاني منظومه  لري او په کلاسیکه مانا یوه  ډېر  موډېرنیستي ځانګړنې  ده. زموږ ځوان شاعر 
تمرکز پر شاعرانه انځورجوړونه لري، چې په لوی سر کې دغه انځورونه د نیکي او بدي یا خیر و شر یوه هیجاني  

  .جګړه انځوروي. ښکاره خبره ده چې خیر بریالی دی. دیوان او ښاپېرۍ، ګلان او غشي، هوسۍ او مرغۍ
د منګل صاحب کمال د خوځنده انځورونو د زنځیري کړیو د لړۍ پسې اخیستل دي، چې په یوه پخه شاعرانه ساه یې 
تعقیبوي. زموږ د ذوق، تخیل او ذهن لاسونه نیسي او په ځان پسې مو راکاږي. د دغه خوځنده تصویرونو یوه عجیبه 

 :برخه دلته راوړم
 

 هغه دیو چې په ماڼۍ کې بندیوان و
 ښاپېریو د واده جشن ته راوست

 هرطرف نه پرې شغلې د عشق خورې شوې
 له دیو ورو ورو  

 یو سور ګل د مینې جوړ شو 

mailto:maqalat@afghan-german.de


  

 

 3تر 3 له : د پاڼو شمیره

 german.de-maqalat@afghan  ښت تاسو همکارۍ ته رابولي.  په دغه پته له موږ سره اړیکه ټینگه کړئنافغان جرمن آنلاین په در

 : دلیکنې د لیکنیزې بڼې پازوالي د لیکوال په غاړه ده ، هیله من یو خپله لیکنه له رالیږلو مخکې په ځیر و لولـئیادونه

 

 د یو ستوري په ټوټه یې 
 غلی کېښود

 ستوري خپله رڼا تاو کړه 
 د سور ګل له شنه ډنډره  

 په ډنډر کې وې، ویالې د خوشبویانو  
 خوشبویانې شوې بدلې 
 سپینو واورو په څپولو 

 په څپولو کې وړې وړې دانې وې 
 په دانو کې د یو مخ تصویر ځلا کړه 

 دا مخ سپین لکه نرګس و
 په غومبورو یې د سرو رنګونو ډکې کاسې توی وې 

 زرځې سترګې یې رانجو کې پړکېدلې
 په خندا خندا یې شونډې ښورېدلې

 
مکانه تصویرجوړونه څنګه یوه په بله پسې رانوې کیږي او پرته له دې چې له تاسو زمانه او بېګورئ، چې دغه بې 

د منطقي پوښتنو په راپنځولو لاره ورکه کړي، هیجان تولیدوي. دیو ماڼۍ ته راځي او ناڅاپه په یوه ګل بدلیږي. له  
  (۱) . دیو سره د سره ګل اړیکه یوه اساطیري مخینه لري

بیا د ګل په ډنډر کې ننوځي او هلته یوه بله دونیا ده، د سور ګل په ډنډر کې د خوشبویانو ویالې روانې دي. د شعر  
په ځواک دا منطق د منلو دی. هلته ناڅاپه سپینې واورې په مخه درځي او بیا سپین مخ، نرګس او د مخ د ښکلا 

داسې فعال دی، چې د هېڅ یوه  Defamiliarization توږنهتوصیف. د روسي فورمالیستانو په ژبه دلته اشنایي
لرئ. په دې توګه تاسو خپل ذهن د شاعر کوډو ته پرېږدئ، چې په یوه بهانده راتلونکي تصویر پیشبیني او انتظار نه 

  .او سیاله بڼه مو چېرته رسوي
ښه« لوړ شعر په پښتو معاصر ځوان شعري بهیر یوه په زړه پورې زیاتونه ګڼم او قدرمن طالب  زه » د ګلونو مخه 

منګل ته د دغه ابتکاري شعر په لیکلو مبارکي وایم. باور لرم، چې په راتلونکي کې به د پښتو شعر په برخه کې د  
  .یي شعر ويکاروونې او د تمثیلونو هنري اوډنې په برخه کې د تحلیل لپاره یو بېلګهتصویرپنځونې، سېمبول

  .د پښتو شاعرۍ ورشو دې لا پسې سمسوره، رنګینه او له ګلونو ډکه وي
 

 درناوی
 څېړنوال دکتور عبدالغفور لېوال

 می پینځمه ۲۰۲۶
 

---------------------------------------------------------- 
 
په یوه مشهوره نړیواله کیسه کې لولو، چې هلته یو      ( دیو او ښایسته نجلۍ)   Beauty and the Beast د : (۱)

مغرور شهزاده د خپلې بد اخلاقۍ له امله په دیو بدلېږي، او د هغه په ماڼۍ کې یو جادویي سور ګل وي چې د طلسم  
د ختمېدو نښه دی؛ که د ګل ټولې پاڼې وغورځي، شهزاده به د تل لپاره دیو پاتې شي. یوه ورځ یوه مهربانه نجلۍ د  

پل پلار د ژغورلو لپاره ماڼۍ ته ځي او هلته له دیو سره اوسېږي. د وخت په تېرېدو نجلۍ د دیو مهرباني ویني او خ
پرې میینیږي. کله چې نجلۍ خپله رښتینې مینه څرګندوي، د سور ګل جادو بشپړېږي، طلسم ماتیږي او دیو بېرته په 

 .ښکلي شهزاده بدلېږي

